
Na osnovu člana 13. stav 3. Odluke o bezbjednosƟ i organizaciji saobraćaja na putevima grada 
Gračanica („Službeni glasnik Grada Gračanica“, broj: 03/23) i člana 36. Statuta Grada Gračanica 
(„Službeni glasnik Grada Gračanica“, broj:01/23) Gradonačelnik Grada Gračanica donosi 

 

P R A V I L N I K  
o postupku izdavanja i visini naknade za izdavanje odobrenja za kretanje  

teretnih motornih vozila 

 

Član 1. 
Ovim Pravilnikom uređuje se postupak i visina naknade za izdavanje odobrenja za kretanje 
teretnih motornih vozila u skladu sa članom 13. Odluke o bezbjednosƟ i organizaciji saobraćaja 
na putevima grada Gračanica. 

Član 2. 
Ulicama u kojima je zabranjeno kretanje teretnih motornih vozila najveće dopuštene mase preko 
7,5 tona mogu se kretaƟ navedena teretna motorna vozila samo uz posebno odobrenje Službe za 
prostorno uređenje, geodetske i imovinsko pravne poslove (u daljem tekstu: nadležna služba). 

Odobrenje iz prethodnog stava daje se rješenjem, najduže na godinu dana od dana izdavanja.  

Član 3. 
Za donošenje rješenja iz prethodnog člana pravno ili fizičko lice podnosi zahtjev nadležnoj službi. 

Uz zahtjev prilaže se sljedeća dokumentacija u originalu ili ovjerenoj fotokopiji: 
1. Fotokopija važeće potvrde o registraciji teretnog motornog vozila za koje se traži odobrenje, 
2. Dokaz o uplaƟ naknade za sva teretna motorna vozila za koja se traži odobrenje, 
3. Dokaz o uplaƟ administraƟvne takse. 

Član 4. 
Za izdavanje odobrenja iz člana 2. ovog Pravilnika podnosilac zahtjeva je dužan plaƟƟ naknadu 
koja ovisi o najvećoj dopuštenoj masi teretnog vozila za koje se traži odobrenje. 



Naknada iz prethodnog stava iznosi: 
- vozila najveće dopuštene mase od 7.501 kg do 10.000 kg...... .....30,00 KM mjesečno 
- vozila najveće dopuštene mase od 10.001 kg do 12.000 kg........ 40,00 KM mjesečno 
- vozila najveće dopuštene mase od 12.001 kg do 18.000 kg ....... 50,00 KM mjesečno 
- vozila najveće dopuštene mase preko 18.000 kg......................... 60,00 KM mjesečno 

 
Član 5. 

Sredstva prikupljena po ovom osnovu namjenski se koriste za izgradnju, uređenje i održavanje 
saobraćajne infrastrukture u MZ Gračanica. 

Član 6. 
Pravilnik stupa na snagu danom donošenja, a objavit će se u Službenom glasniku Grada Gračanica. 

